
СОДТӦД
Коми Республикаса ӧткымын шуӧмӧ пыртӧм вежсьӧмъяс
ЛЫДДЬӦГ
1. “Агропромышленнӧй комплекс сӧвмӧдан дінму уджтасъяслӧн торъя мога петкӧдласъясӧдз воӧдчыны отсалӧм вылӧ субсидияяс сетан пӧрадок йылысь” Коми Республикаса Веськӧдлан котырлӧн 2017 во урасьӧм тӧлысь 9 лунся 91 №-а шуӧмын:
Агропромышленнӧй комплекс сӧвмӧдан дінму уджтасъяслӧн торъя мога петкӧдласъясӧдз воӧдчыны отсалӧм вылӧ субсидияяс сетан пӧрадокын, мый вынсьӧдӧма шуӧмӧн (1 №-а содтӧд):
1) 3 пункт гижны тадзи:
“3. Субсидияяс босьтысьясӧс, кодъяслӧн эм инӧд субсидияяс босьтӧм вылӧ, бӧръян муртӧсӧн лоӧ татшӧм корӧмъяс ӧтпырйӧ збыльмӧдӧм:
а) субсидия босьтысьӧн (аспом подсобнӧй овмӧс нуӧдысь граждана кындзи) финансово-экономическӧй серпас йылысь отчётносьт Россия Федерацияса видз-му овмӧс министерствоӧн вынсьӧдӧм формаяс серти (водзӧ – Россияса видз-му овмӧс министерство) да Министерствоӧн урчитӧм кадколастӧ сетӧм (воддза финансӧвӧй воын субсидия босьтысь видз-му овмӧс вузӧс вӧчысьяслы);
б) шыӧдчӧм сетан лун кежлӧ субсидия босьтысь серти (аспом подсобнӧй овмӧс нуӧдысь граждана кындзи) оз нуӧдны индӧм выль ног котыртӧм, банкротство либӧ бырӧдӧм серти уджъяс;
в) тайӧ Пӧрадокӧн урчитӧм субсидияяс сетан условиеясӧ кутчысьӧм;
г) субсидия босьтысьлӧн (аспом подсобнӧй овмӧс нуӧдысь граждана кындзи) эм субсидия сетӧм йылысь артмӧдчӧм, мый урчитӧ:
субсидия босьтысьлысь сӧгласлун сы вылӧ, медым Министерство, Коми Республикаса сьӧм овмӧс министерство да канмусянь сьӧм овмӧс бӧрся видзӧдысь мукӧд орган прӧверитісны, кутчысьӧны-ӧ субсидияяс сетан условиеясӧ, могъясӧ да пӧрадокӧ артмӧдчӧм серти;
субсидияяс видзан бӧртаслунлысь да налӧн лӧсялана финансӧвӧй во вылӧ планӧвӧй вежӧртасъяслысь  петкӧдласъяс;
субсидияяс видзӧм йылысь отчётъяс, а сідзжӧ субсидияяс видзан окталунлӧн петкӧдласъясӧдз воӧдчӧм йылысь отчёт сетан пӧрадок, кадколастъяс да форма, кутшӧмъясӧс урчитӧма тайӧ пунктувлӧн коймӧд абзацӧн;
рӧскод збыльмӧдны позянлун, кутшӧмӧс сьӧмӧн могмӧдан источникӧн лоӧны отчётнӧй финансӧвӧй воын видзтӧм субсидия колясъяс, сэк, кор Министерство Коми Республикаса сьӧм овмӧс министерствокӧд сӧгласуйтӧмӧн примитӧ индӧм сьӧмын коланлун йылысь помшуӧм.
Артмӧдчӧм формасӧ вынсьӧдӧ Министерство типӧвӧй форма серти, кутшӧмӧс вынсьӧдӧма Коми Республикаса сьӧм овмӧс министерствоӧн, да йӧзӧдӧма сійӧс вынсьӧдан лунсянь 3 лун чӧжӧн “Ӧтуввез” юӧртан да телекоммуникация везйын Министерстволӧн официальнӧй сайтын.
Субсидияяс сетан окталунсӧ донъялӧм могысь вӧдитчӧны субсидияяс видзан бӧртаслунлӧн татшӧм петкӧдласъясӧн: 
а) войвывса кӧр юр лыд видзӧм серти ӧтувъя рӧскод юкӧн вештӧм серти: 
войвывса кӧр юр лыд во пом кежлӧ (юр); 
б) элитнӧй кӧйдыс ньӧбӧм вылӧ ӧтувъя рӧскод юкӧн вештӧм серти:  
площадь, кутшӧмӧс кӧдзӧны элитнӧй кӧйдысӧн (гектар); 
быдмӧг сортъяслӧн кӧйдысӧн кӧдзӧм ӧтувъя площадь (гектар);
в) кӧйдыс ньӧбӧм вылӧ Ылі Войвыв районъясӧ да накӧд ӧткодялӧм местаясӧ вайӧмсӧ тӧд вылын кутӧмӧн ӧтувъя рӧскод юкӧн вештӧм серти: 
кӧрым культураясӧн кӧдзан площадь (гектар); 
г) ичӧт овмӧс нуӧдысьясӧн дыр кад, шӧркодь кад, недыр кад кежлӧ босьтӧм кредитъяс серти  прӧчента ставка юкӧн вештӧм серти:
ичӧт овмӧс нуӧдысьясӧн 2016 вося ӧшым тӧлысь 31 лунӧдз кырымалӧм кредитнӧй сёрнитчӧмъяс серти ссудаысь уджйӧз коляс;
д) скӧт видзан юкӧнын страхуйтӧм серти ӧтувъя рӧскод юкӧн вештӧм серти: 
видз-му овмӧс страхуйтан сёрнитчӧмъяс серти страхӧвӧй ӧтувъя мында;
отчётнӧй воысь скӧт видзан прӧдукциялӧн ӧтувъя дон;
е) видз-му овмӧс рӧдвыв скӧт видзӧм вылӧ ӧтувъя рӧскод юкӧн вештӧм серти:  
 отчётнӧй период помасьӧм вылӧ йӧв вылӧ гырысь маточнӧй скӧтлӧн, рӧдвыв войвывса кӧръяслӧн, ӧш-производительяслӧн юр лыд (юр);
   яя да йӧла пӧрӧдаа гырысь скӧтлысь рӧдвыв маточнӧй том скӧтӧс вузалӧм;
ж) уджавны заводитысь фермеръяслы грантӧн отсӧг сетӧм, семьяӧн скӧт видзан фермаяс сӧвмӧдӧм серти: 

выль пырся уджалан места лыд, кутшӧмъясӧс лӧсьӧдӧмаӧсь крестьяна (фермер) овмӧсъясын, кодъяс збыльмӧдісны ассьыныс овмӧс лӧсьӧдан да сӧвмӧдан проектъяс грант отсӧгӧн (единица); 
видз-му овмӧс прӧдукция ыджда содӧм, кутшӧмӧс вӧчӧмаӧсь крестьяна (фермер) овмӧсъяс, асшӧр уджалысьясӧс пыртӧмӧн, кодъяс босьтісны грантӧн отсӧг, субсидияяс сетан во водзын мунысь во кежлӧ (прӧчент);
з) видз-му овмӧс потребительскӧй кооперативъяслы материально-техническӧй база сӧвмӧдӧм вылӧ грантӧн отсӧг серти: 
выль пырся уджалан места лыд, кутшӧмъясӧс лӧсьӧдӧмаӧсь  видз-му овмӧс потребительскӧй кооперативъясын, кодъяс босьтісны грантӧн отсӧг материально-техническӧй база сӧвмӧдӧм вылӧ (единица); 
видз-му овмӧс прӧдукция ыджда содӧм, кутшӧмъясӧс вузалісны видз-му овмӧс потребительскӧй кооперативъяс, кодъяс босьтісны грантӧн отсӧг, субсидияяс сетан во водзын мунысь во кежлӧ (прӧчент).
Субсидияяс босьтысьясӧн субсидияяс видзан бӧртаслун серти петкӧдласъяслӧн планӧвӧй вежӧртасъяслы (ӧнія воын выльысь лӧсьӧдӧмаяс, а сідзжӧ на кындзи, кодъяс веськалісны воддза да (либӧ) ӧнія воясын пӧжаръясӧ, ойдӧдӧмъясӧ да мукӧд ускӧттьӧӧ, виччысьтӧм да бырӧдны позьтӧм лоӧмторъясӧ), кутшӧмъясӧс урчитӧма артмӧдчӧмӧн, кутшӧмъяс петкӧдлӧны производстволысь ыдждасӧ (прӧдукция вӧчӧм (лэдзӧм), видз-му овмӧсса скӧтлӧн юр лыд, ӧтувъя кӧдзӧм площадь), кодъяс ӧнія воын выльмӧдӧны производство объектъяс, крестьяна (фермер) овмӧсъяс, кытчӧ пырӧ  видз-му овмӧсса скӧтлӧн 5 условнӧй юрысь оз этшаджык, ӧнія воын колӧ лоны воддза вося лӧсялана збыль петкӧдласъяслӧн вежӧртас тшупӧдысь либӧ воддза куим воысь збыль петкӧдласъяслӧн вежӧртас шӧр тшупӧдысь оз улынджыкӧн.”;
2) 5 пунктса нёльӧд абзацын “ӧктас,” кыв бӧрын содтыны “страхӧвӧй взносъяс,” кывъяс;
3) 6 пунктса витӧд абзацын “скӧт видзӧм, быдмӧг вӧдитӧм вылӧ  недыр кад кежлӧ сетӧм кредитъяс,” кывъяс киритны;
4) 7 пунктын:
а) нёльӧд абзацын “костын” кыв бӧрын содтыны “(водзӧ – Артмӧдчӧм)” кывъяс;
б) содтыны татшӧм сюрӧса абзац:
“Субсидия, кутшӧмӧс сьӧмӧн могмӧдан источникӧн лоӧ Коми Республикаса республиканскӧй сьӧмкудйысь сьӧм, юксьӧ ӧтув сьӧмӧн могмӧдан тшупӧд серти, кутшӧмӧс урчитӧма Артмӧдчӧмӧн.”;
5) 8 пунктын:
а) 1 пунктулын:
“г” пунктув киритны; 
“д” пунктулын:
медводдза абзацын “арталӧм мындаын;” кывъяс вежны “арталӧм мындаын.” кывъясӧн;
содтыны татшӧм сюрӧса абзац:
“Страхӧвӧй премияяс мынтӧм вылӧ субсидияяс сетсьӧны скӧт видзан юкӧнын видз-му овмӧс страхуйтан сёрнитчӧмъяс серти, мый индісны субсидия сетӧм йылысь помшуӧм примитан кадпас вылӧ ӧнія финансӧвӧй воын вына сёрнитчӧмъяс серти, а сідзжӧ мый индісны да мынтісны тырвыйӧ ыдждаын видз-му овмӧс вузӧс вӧчысьяс отчётнӧй финансӧвӧй воын сэк, кор отчётнӧй финансӧвӧй воын эз сетны индӧм ӧтувъя рӧскод вештӧм вылӧ субсидияяс, кутшӧмӧс вӧчӧма отчётнӧй финансӧвӧй воын;”;
б) 3 пунктув киритны;
6) 9 пунктын:
а) 1 пунктувса “г” пунктулын:
мӧд да коймӧд абзацъяс гижны тадзи:
“видлалӧ найӧс сы серти, эмӧсь-ӧ наын ӧткажитӧм вылӧ подувъяс, кутшӧмъясӧс урчитӧма тайӧ Пӧрадоклӧн 17 пунктӧн;
сэк, кор эмӧсь ӧткажитӧм вылӧ подувъяс, кутшӧмъясӧс урчитӧма тайӧ Пӧрадоклӧн 17 пунктӧн, примитӧ ӧтувъя рӧскод сьӧмӧн могмӧдӧм вылӧ субсидияяс сетӧмын ӧткажитӧм йылысь помшуӧм да ыстӧ шыӧдчысьлы субсидия сетӧмын ӧткажитӧм йылысь уведомление ӧткажитӧм вылӧ подувъясӧн лоысь помкаяссӧ индӧмӧн;”;
содтыны татшӧм сюрӧса выль нёльӧд абзац:
“сэк, кор ӧткажитӧм вылӧ подувъясыс абуӧсь, кутшӧмъясӧс урчитӧма  тайӧ Пӧрадоклӧн 17 пунктӧн, примитӧ Конкурсса комиссиялӧн заседание дырйи видлавны колана заявкаяс лыддьӧгӧ заявкасӧ да документъяссӧ пыртӧм йылысь помшуӧм;”;
б) 2 пунктулын медводдза-витӧд абзацъяс гижны тадзи:
“2) Конкурсса комиссия Конкурс нуӧдӧм йылысь юӧртӧмын индӧм заявкаяс да документъяс примитан кадколаст помасян лунсянь 40 уджалан лунысь оз сёрджык кадколастӧ:
видлалӧ Конкурс вылӧ воӧм заявкаяссӧ да документъяссӧ;
примитӧ шыӧдчысьясӧс Конкурсын вермысьясӧн шуӧм (шутӧм) йылысь помшуӧм Конкурсса комиссия йылысь положение да Конкурс нуӧдӧм серти удж котыртан пӧрадок серти, кутшӧмъясӧс вынсьӧдӧма Министерстволӧн нормативнӧй инӧда актӧн.
Конкурсса комиссиялысь помшуӧмъяссӧ оформитӧны сёрнигижӧдӧн. Конкурс серти кывкӧртӧдъяссӧ (Конкурсын вермысьяслысь списоксӧ)  шыӧдчысьясӧс Конкурсын вермысьясӧн шуӧм (шутӧм) йылысь помшуӧм Конкурсса комиссияӧн примитан лунсянь 5 уджалан лун чӧжӧн йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын.
Министерство Конкурсса комиссиялӧн сёрнигижӧд подув вылын  Конкурсса комиссияӧн шыӧдчысьясӧс Конкурсын вермысьясӧн шуӧм (шутӧм) йылысь помшуӧм примитан лунсянь 5 уджалан лун чӧжӧн примитӧ ӧтувъя рӧскод сьӧмӧн могмӧдӧм вылӧ субсидия сетӧм йылысь помшуӧм сэк, кор шыӧдчысьӧс шуисны Конкурсын вермысьӧн, либӧ  ӧтувъя рӧскод сьӧмӧн могмӧдӧм вылӧ субсидия сетӧмын ӧткажитӧм йылысь помшуӧм сэк, кор шыӧдчысьӧс эз шуны Конкурсын вермысьӧн.”;
в) кызь квайтӧд абзацын “18 тӧлысьысь” кывъяс вежны “24 тӧлысьысь” кывъясӧн;
7) 13 пунктса медводдза абзацын “10 да 11 пунктъяс серти” кывъяс вежны “10 пункт серти” кывъясӧн;
8) 18 пунктса медводдза абзацын “10-11 пунктъяс серти” кывъяс вежны “9 да 10 пунктъяс серти” кывъясӧн;
9) 20 пунктса медводдза абзацын “, тайӧ Пӧрадоклӧн 13 пунктӧн урчитӧм кадколастъясӧ” кывъяс киритны.
2. “Йӧв лысьтан скӧт видзӧмын продуктивносьт кыпӧдӧм вылӧ веськӧдӧм ӧтувъя рӧскод юкӧн бергӧдӧм вылӧ субсидияяс сетан пӧрадок йылысь” Коми Республикаса Веськӧдлан котырлӧн 2017 во урасьӧм тӧлысь 13 лунся 107 №-а шуӧмын:
Йӧв лысьтан скӧт видзӧмын продуктивносьт кыпӧдӧм вылӧ веськӧдӧм ӧтувъя рӧскод юкӧн бергӧдӧм вылӧ субсидияяс сетан пӧрадокын, мый вынсьӧдӧма шуӧмӧн (содтӧд):
1) 3 пунктса “б” пунктулын “, овмӧс удж нуӧдӧмын дзескӧдӧмъясыс абуӧсь” кывъяс киритны;
2) 4 пунктын:
а) мӧд абзац гижны тадзи:
“субсидия босьтысьяслӧн вот, ӧктас, страхӧвӧй взносъяс, пеняяс, штрапъяс, прӧчентъяс, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти, мынтӧм серти збыльмӧдтӧм кывкутана могъясыс абуӧсь;”;
б) нёльӧд абзац гижны тадзи:
“субсидия босьтысьяс – юридическӧй кывкутысьяс серти оз нуӧдны индӧм выль ног котыртӧм, бырӧдӧм, банкротство серти уджъяс, а  субсидия босьтысьяс – асшӧр уджалысьяс серти оз дугӧдны асшӧр уджалысь туйын уджсӧ;”;
3) 5 пунктын:
а) нёльӧд абзац гижны тадзи:
“справка сы йылысь, мый вот мынтысь (ӧктас мынтысь, вот агент), збыльмӧдіс вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти кывкутана могъяссӧ;”;
б) витӧд абзацын “уджйӧзыс абу;” кывъяс вежны “уджйӧзыс абу.” кывъясӧн; 
в) квайтӧд абзац киритны;
г) “в” пунктулын “3 пунктӧн” кывъяс гижны “4 пунктӧн” кывъясӧн;
4) 6 пунктса 2 пунктув гижны тадзи:
“2) отчётнӧй финансӧвӧй воын видз-му овмӧс вузӧс вӧчысьясӧн мӧс юр лыд видзӧмсӧ могмӧдӧм отчётнӧй финансӧвӧй во водзын мунысь вося тшупӧд серти (водзӧ – мӧс юр лыд видзӧм), видз-му овмӧс вузӧс вӧчысьяс кындзи, кодъяс заводитісны йӧв вӧчӧм серти овмӧс нуӧдан уджсӧ отчётнӧй финансӧвӧй воын, да видз-му овмӧс вузӧс вӧчысьяс кындзи, кодъяс сетісны документъяс, кутшӧмъяс эскӧдӧны отчётнӧй финансӧвӧй воын венны позьтӧм лоӧмторъяс улӧ веськалӧмсӧ;”;
5) 10 пунктлӧн 3 пунктувса “в” пунктулын “овмӧс удж нуӧдӧмын дзескӧдӧмъясыс абуӧсь,” кывъяс киритны;
6) 16 пунктын, 17 пунктса медводдза абзацын “Коми Республикаса сьӧм овмӧс министерство” кывъяс лӧсялана вежлӧгын вежны  “Федеральнӧй казначействолӧн Коми Республикаын веськӧдланін” кывъясӧн.
